
	Актуалдылығы
	Алынған ғылыми нәтижелер мен тұжырымдамалар өндірістік маңызы бар C. tianschanica және R. schrenkiana  бұталы өсімдіктердің жалпы фармацевтикалық қасиеттерін зерттеу мақсатында жасалынады.
Қазіргі уақытта дәрілік заттарды жасау жаңа фармакологиялық заттарды клиникаға дейінгі бағалаудың заманауи ережелерін талап етеді. Аталған зерттеу жоба аясында отандық дәрілік заттарды, олардың нәтижелерін фармацевтикалық нарыққа ұсынуға қойылатын талаптарға сәйкес зерттеуге жаңа дәрілік заттарды клиникаға дейінгі зерттеулердің ғылыми және ұйымдастырушылық аспектілерін жетілдіру бойынша жұмыстар жүргізіледі. Дәрілік заттардың нарықтық айналымы саласындағы талаптарға сәйкес, жануарларға эксперименттік зерттеулер жүргізіліп және медицина ғылымы мен өнеркәсіптік технологиялардың заманауи жетістіктерін ескере отырып жасалған тиімді және қауіпсіз препараттармен қамтамасыз етудің негізгі міндеттеріне сай орындау зерттеу жұмысының басты қағидаттарына негізделеді.

	Мақсаты
	Қазақстанның Оңтүстік-Шығысында өсетін дәрілік бұталарды (C. tianschanica, R. schrenkiana) геоботаникалық сипаттау, олардан алынған сығындылардың қант диабетіне ұшыраған жануарлардың ағзасына әсерін зерттеп, биологиялық негізгі топтардың тиімділігін анықтау негізінде еліміздің өндірістік, экономикалық маңызға ие, фармацевтикалық, денсаулық сақтау салаларында пайдаланылатын жаңа перспективті дәрілік шикізаттардың базасын кеңейту мүмкіндіктерін зерттеу.

	Міндеттері
	Қойылған мақсатқа жету үшін төмендегідей негізгі міндеттерді орындау қажет болады:
1) R. schrenkiana және C. tianschanica өсімдіктерінің ресурстық базасын және фитоценоздық ерекшеліктерін анықтау; 
2) Жиналған өсімдік шикізатының фитохимиялық құрамын зерттеу, R. schrenkiana және C. tianschanica өсімдіктерінің биологиялық негізгі қосылыстарын анықтау және өсімдіктерге анатомиялық және морфологиялық зерттеулер жүргізу; 
3) Зерттелетін өсімдіктерден алынған биологиялық негізгі қосылыстарды In vitro жағдайында тәжірибелік қант диабетіне ұшыраған жануарлардың ағзасына әсері бойынша сериялық тәжірибелер жасау; 
4) Осы өсімдік сығындыларының эритроциттер мембранасының осмостық төзімділігіне және бауыр микросомаларындағы липидтердің асқын тотығу деңгейіне антиоксиданттық әсері зерттеледі. 
5) R. schrenkiana және C. tianschanica өсімдіктерінің құрамындағы биологиялық негізгі қосылыстарды кешенді бағалау және фитопрепараттар әзірлеу бойынша ұсыныстарды дайындау; 
6) Зерттеу нәтижелерін жобаның ғылыми бағыты бойынша рецензияланған ғылыми басылымдарда Web of Science дерекқорындағы импакт-фактор бойынша алғашқы үш квартильдегі немесе Scopus дерекқорында CiteScore бойынша кемінде 50 процентилі бар журналдарда кемінде 2 (екі) мақала жарияланады. Сонымен бірге жобаға қатысушылар жоба тақырыбының мәселесіне арналған жыл сайынғы ғылыми конференцияларға қатысуды жоспарлап отыр.
Жобаның алға қойған міндеттерін орындау үшін технологиялық дайындық деңгейін таңдаудан (TRL 1. Іргелі ғылымдар үшін жаңа технологияны әзірлеу мүмкіндігін анықтау  деңгейіннен) тәжірибелік-конструкторлық жұмысқа дейінгі (TRL 4. Эксперименттік әзірлемелер) шкала бойынша (TRL) шешуді жоспарлап отырмыз. Атап айтар болсақ, өндірістік маңызы бар дәрілік бұталардың (R. schrenkiana  және C. tianschanica) ресурстық базасын және фитоценоздық ерекшеліктерін анықтаудан бастап олардың құрамындағы биологиялық негізгі қосылыстардың конструкторлық және технологиялық компоненттерін интеграциялауға, олардан алынған белсенді қосылыстарды In vitro жағдайында тәжірибелік қант диабетіне ұшыраған жануарлардың ағзасына әсері бойынша сериялық тәжірибелер жасау арқылы олардан фитопрепараттар әзірлеу бойынша ұсыныстарды дайындау, сондай-ақ пайдалану сипаттамаларын сәйкестендіру, зерттеу нәтижелерін халықаралық ғылыми басылымдарда жариялау қарастырылады. Осылайша, жұмыстың негізгі ғылыми-техникалық нәтижелері зертханалық және технологиялық геоботаникалық, фитохимиялық, биомедициналық процесінің құжаттамасы, сондай-ақ биологиялық алуантүрлілікті қорғау және биоресурстарды тиімді пайдалану негізінде экологиялық таза, тиімді фитопрепараттар өндірудің әдістері мен тәсілдері болып табылады.

	Күтілетін және қол жеткізілген нәтижелер
	Зерттеу нәтижелерін жобаның ғылыми бағыты бойынша рецензияланған ғылыми басылымдарда төмендегідей ғылыми-еңбектерде жариялану жоспарлануда:
1) Web of Science дерекқорындағы импакт-фактор бойынша алғашқы үш квартильдегі немесе Scopus дерекқорында CiteScore бойынша кемінде 50 процентилі бар журналдарда кемінде 2 (екі) мақала
2) Зерттеу нәтижелері әдістемелік ұсыныстар ретінде жүйеленіп, отандық баспаларда монография ретінде шығарулы мүмкін.
3) Патенттер алу. Жоспарланған нәтижелер бойынша зерттеу жұмыстарының нәтижесінде отандық немесе халықаралық деңгейде патенттер алынуы мүмкін.
4) Ғылыми-техникалық, конструкторлық құжаттаманы әзірлеу бойынша бұл жоба нәтижелері Халықаралық стандарттарға сай дәрілік заттар құрамындағы биологиялық негізгі қосылыстарды зерттеу нәтижелері бойынша фармацевтикалық әзірлемелер жасау нәтижесінде,  дәрілік өсімдік шикізатына Қазақстан Республикасы Денсаулық сақтау министрлігі Аналитикалық нормативтік құжаттарын дайындау кезінде қолданылуы мүмкін.
	5) Зерттеу нәтижелері R. schrenkiana  және C. tianschanica өсімдіктер сығындыларының жануарлар қанына, эритроциттер мембранасының осмостық төзімділігіне әсері антиаксиданттық және қант диабетіне қарсы әсері терең зерттелетін болады. Қазақстанның Оңтүстік-Шығысындағы дәрілік өсімдіктер фармацевтика және медицина өнеркәсібінде зерттеу жүргізу үшін өте маңызды болып келеді. Зерттеу нәтижесінде терапевтік қасиеттерінің анықталуы болашақта клиникалық және биологиялық зерттеулерді жүргізу арқылы жаңа фитопрепараттардың алынуына, сонымен қатар ҚР биоалуантүрлілік, экология, фармацевтика және медицина өнеркәсібінің дамуына өз септігін тигізеді. Сондықтан да, R. schrenkiana  және C. tianschanica дәрілік өсімдік бойынша алынған деректер қант диабетімен ауыратын науқастарды емдеуге арналған клиникаға дейінгі өсімдік фитопрепаратын әзірлеу бойынша, тағамдық қоспалар немесе ингредиенттер ретінде қолданылуы мүмкін. Жоба зерттеулері бойынша ҚР БАҚ беттерінде мақала жариялау, ғылыми-әдістемелік ұсынымдар шығарылуы мүмкін.
6) күтілетін нәтижелердің ғылым мен технологиялардың негізгі ғылыми бағыты мен сабақтас салаларын дамытуға әсері;
Нәтижелерді оқу орындары да, ботаникалық және формакопиялық ұйымдар да қолдана алады. Қазақстан аумағында дәрілік өсімдіктерден биологиялық негізгі қосылыстарды бөліп алудың халық денсаулығын сақтау үшін де практикалық маңызы бар. Экономикалық нәтижеге сай фармацевтика өнеркәсібінде дәрілік өсімдіктердің табиғи ресурстарын ұтымды пайдалану арқылы қол жеткізуге болады. Әлеуметтік нәтиже – жергілікті аймақтың дәрілік өсімдіктерін дамыту және жергілікті тұрғындардың денсаулығын сақтау.
Дәрілік заттардың нарықтық айналымы саласындағы реформаларға сәйкес жануарларға эксперименттік зерттеулер жүргізуді және медицина ғылымы мен өнеркәсіптік технологиялардың заманауи жетістіктерін ескере отырып жасалған тиімді және қауіпсіз препараттармен қамтамасыз етудің негізгі міндеттеріне сай орындау зерттеу жұмысының басты қағидаттарына негізделеді. Қазақстанның фармацевтикалық нарығында қабынуға қарсы, қант диабетіне қарсы, заманауи, экологиялық отандық өнімдердің болмауына байланысты жаңа, экологиялық таза, экономикалық тиімді отандық дәрілік препараттарға қажеттілік үлкен сұранысын тудырып отыр. Жобада алға қойылған мақсаттарды сәтті жүзеге асыруі таңдалған дәрілік өсімдіктерді болашақта практикалық медицинада қолдану мүмкіндіктерін арттырады және олардың негізінде қабынуға, қант диабетіне қарсы фитопрепараттарды жасау арқылы олардың клиникалық сынақтарына арналған хаттамаларды әзірлеу үшін негіз бола алады.
7) сапалық және сандық сипаттамаларын көрсете отырып, жобаның басқа да тікелей және жанама нәтижелері қосымша көрсетіледі.
Дүниежүзілік стандарттардың талаптарына сәйкес бірінші рет Қазақстанның Оңтүстік-Шығыс тауында өсетін R. schrenkiana  және C. tianschanica өсімдік түрлерінің геоботаникалық, биологиялық, фитохимиялық және биомедициналық ерекшеліктері мен емдік қасиеттері бағаланатын болады.

